
KENYATAAN MEDIA

KPKT SASAR PENGURANGAN INSIDEN KEMALANGAN
NYAWA DI BADAN AIR MELALUI KESEDARAN
DALAM KOMUNITI

KOTA BHARU, 19 Mac 2023 - YB Tuan Nga Kor Ming (YB KM), Menteri Pembangunan
Kerajaan Tempatan telah menyempurnakan Pelancaran Majlis Keselamatan Aktiviti di Air
(MKAA) Peringkat Negeri Kelantan bertempat di Pantai Senok, Bachok, Kelantan petang ini.

Kempen Kesedaran Keselamatan di Air ini merupakan program anjuran Kementerian
Pembangunan Kerajaan Tempatan (KPKT) melalui Jabatan Bomba dan Penyelamat Malaysia
Negeri Kelantan. Kempen kesedaran ini merupakan satu platform dalam menyebarkan
informasi dan meningkatkan kesedaran masyarakat, khususnya golongan belia dan pelajar-
pelajar supaya sentiasa peka dan mengingati kepentingan keselamatan semasa menjalankan
aktiviti di air.

Berdasarkan statistik yang direkodkan oleh Jabatan Bomba dan Penyelamat Malaysia
(JBPM), sepanjang tahun 2022 seramai 255 orang mangsa telah dilaporkan meninggal dunia
akibat kelemasan dimana ia menunjukkan penurunan sebanyak 17% berbanding tahun
sebelumnya.

Oleh itu, kempen kesedaran awam perlu dilaksanakan secara lebih agresif dari semasa ke
semasa dalam usaha meningkatkan kefahaman masyarakat mengenai risiko-risiko yang
wujud di badan-badan air. Langkah-langkah yang perlu diberi penekanan terhadap usaha ini
termasuk memperbanyakkan kempen dan program berkaitan keselamatan aktiviti di air
dengan penglibatan inklusif Pihak Berkuasa Tempatan (PBT) dan seluruh lapisan masyarakat.
Selain itu pemantauan secara berterusan juga perlu ditingkatkan terutama di lokasi-lokasi
hotspot.

YB KM berkata, “KPKT terus memberikan keutamaan untuk memperkasakan fungsi pasukan-
pasukan khas bomba termasuk Pasukan Penyelamat di Air (PPDA) yang kini mempunyai
keanggotaan seramai 628 orang. PPDA ini ditempatkan di 46 buah balai bomba seluruh
negara dengan perolehan aset-aset kebombaan untuk kerja-kerja penyelamatan di air.”

Ini termasuk perolehan 100 Unit Set Swift Water Rescue untuk kegunaan latihan di Akademi
Bomba dan Penyelamat Malaysia, perolehan 6 unit Fire Boat serta perolehan 150 Unit Bot
beserta aksesori untuk penyelamatan komuniti selain memperluaskan pengambilan lebih
ramai anggota Pasukan Bomba Bantuan (PBB) Safety Water and Rescue Team (SWART)
khususnya di negeri-negeri yang berisiko banjir besar serta mempunyai kadar kes lemas yang

tinggi.

Tambah beliau, “Peruntukan RMS50 juta bagi penyediaan peralatan dan aset untuk menghadapi
bencana yang diumumkan dalam Belanjawan 2023 baru-baru ini akan meningkatkan tahap
kesiapsiagaan dan kecekapan mengurus Jabatan Bomba dan Penyelamat Malaysia. KPKT
khususnya JBPM turut menyambut baik keprihatinan Kerajaan dan Jabatan Perkhidmatan
Awam (JPA) yang telah meluluskan kenaikan Bayaran Insentif Menyelam (BIM) dari RM100
ringgit kepada RM200 ringgit berkuatkuasa 1 Januari 2023.”

Maijlis turut dihadiri oleh YBhg. Datuk M Noor Azman bin Taib, Ketua Setiausaha KPKT;
YBhg. Datuk Saidatu Akhma binti Hassan, Timbalan Ketua Setiausaha (Perancangan dan
Persekitaran Mampan); YAS Dato’ Edwin Galan Teruki, Timbalan Ketua Pengarah
(Operasi) JBPM, YS PPjB Jainal@Zainal bin Madasin, Pengarah JBPM Negeri Kelantan
serta Pengurusan Tertinggi KPKT dan Ketua-ketua Jabatan peringkat negeri dan daerah.

KPKT menyeru agar hebahan melalui media sosial, media cetak, mahupun media
elektronik dilaksanakan secara lebih kerap berhubung kawasan yang dikenalpasti berisiko
tinggi. la selaras dengan teras 2 iaitu Amalan dan Pembudayaan Keselamatan di bawah
Dasar Kebombaan dan Penyelamatan Negara (DKPN 2030) dengan sasaran
mempertingkat kesedaran awam berhubung keselamatan di air; mengamalkan budaya
selamat ketika menjalankan aktiviti di air; menggalakkan reka bentuk dan seni bina
selamat kawasan rekreasi air; serta menyelaras pengumpulan data kejadian lepas secara
bersepadu.

#StrongerTogether
#UnitylnDiversity
#DemiPertiwi
#MalaysiaMADANI

Bahagian Pengurusan Korporat
Jabatan Bomba dan Penyelamat Malaysia
19 Mac 2023

